
Matumuuna isummerfigisassatut una siunnersuutiginegarpoq Inatsisartut ingerlatsinermut
maleruaqqusaasa § 33 tunngavigalugu:

Piffissaq sapaatip akunneranut nalinginnaasumik suliffiusartoq ullumikkut nalunaaquttap akunneri 40-
sunit 35-inut appartinneqarpata, tamatuma aningaasatigut, inuiagatigiinnut peqqissutsikkullu
kingunerisassaanik misissueqqullugit Naalakkersuisut peqqunegarnissaannik Inatsisartut
aalajangiiffigisassaattut siunnersuut. Misissuineq UPA 2025 nallertinnagu Inatsisartunut
agguaannegqassaaq.

(Inatsisartunut ilaasortag Anna Wangenheim, Demokraatit)

Tunngavilersuut

Sapaatip akunneranut sulinerput maani nunatsinni 40 tiimiuvoqg, Danmarkimi 37 tiimiulluni. Demokraatini
isumaqarpugut, piffissanngortoq, maani nunatsinni sulinerup apparneqgarnissaa. Kissaatigaarput, maani
nunatsinni sapaatip akunneranut sulineq siunissami 35 tiiminik sivisussuseqassasoq.

Siunnersuummut siunertaq pingaarneq tassaavoq innuttaasut peqginnerusumik attanneqarsinnaasumillu
tunngavilerneqarnissaat. Sulinerup appartinnegarneratigut inuunerissarnissaq annertusissasoq
neriuutigisinnaavarput, sulinermut nuannarinninnerulerneq minnerunngitsumillu sulineq pitsaanerusoq
nammagatigiinnerusorlu, meeqqat ilaqutariillu piffisamik atuilluarnerulernerat.

Kisiannili uagutsinnut soorunalimi pingaartuuvoq, isummernerup taamaattup kingunissaasa sukumiisumik
misissornegarnissaat.

Tassunga atatillugu pingaaruteqarluinnarpoq, misissuinermi sulinerup 35 tiiminik sivisussuseqalernissaata
piffissami sivikitsumi ungasinnerusumullu kingunissai nalilersorneqaqqgaassasut. Tassunga atatillugu
pingaartuuvoq nagissusissallugu, sulinerup apparneqarnera akissarsiat apparnegarnerannik
kingunegassanngitsoq. Misissuineq tamanna tunngavigalugu minnerpaamik ukuninnga
erseqqissaataassaaq:

1. Sulinermi piffissap sivikillineratigut sulisunut timikkut tarnikkullu peqgissutsimut ganoq
sunniuteqassava? Taakku kingunerissavaat annertussutsimut kisitsisinik katersinissaqg soorlu
assersuutigalugu napparsimalluni sulinngitsoornerit aammalu pitsaassutsimut tunngasunik kisitsisinik
katersineq, sulisut misigisaat aammalu sulinerup appartinnegarneratigut iluarisimaarinninnerisa
misissorneqarneri. Tassani assersuutigalugu pissusissamisuussaaq inunnit, namminneq toqgakkaminnik
piffissami sivikinnerusumi sulisut, misilittagaannik katersinissaq. Taamatuttaaq pingaartuuvoq,
eggaamassallugu inuiagatigiinnut siunissami ungasinnerusumi kingunerisinnaasaasa ilanngunnissaat soorlu
assersuutigalugu naammassisagartarnerup annertusinera, napparsimaneq pissutigalugu sulinngitsoornerit
apparnerat allallu.

2. Misissuineq kingunerisassaannik naatsorsuutinik imagassaaq inuiaqatigiit aningaasagarnerannut
piffissami sivikitsumi kingunerisinnaasaanik tassani sulinerup appartinneqarnera suliffissanik
neqeroortarnernut sulisussarsiornermullu kingunerisinnaasai suusinnaanersut. Tamanna assersuutaassaaq
piffissaq ungasinnerusoq inuiaqatigiit aningaasarsiornerannut kingunerisinnaasai soorlu napparsimaneq
pissutigalugu sulinngitsoornerit, naammassisaqgarluarnermut, suliffimmut nuannarinninnermut aammalu
inuunermik naleqartitsinermut.

3. Misissuinermi kulturikkut inuuniarnikkullu Kalaallit Nunaanni atukkat eqqarsaatigineqassapput, sulinerup
appartinnegarnerata atuutilernerani aammalu atuutilersinneqarnerata kingunerinik sunniisinnaasut.

4. Misissuinerup uppernarsassavai nunanit allanit misilittagaasut ersarissumillu innersuussillutik, ganoq
uagut maani nunatsinni sapaatip akunneranut sulinerup sivikillineqarnera atuutilertissinnaaneripput.
Taassuma aamma kingunerissavaa unammillernarsinnaasut (ajoqutaasinnaasut) nalilersorneri aammalu
ganoq taakku gaangernegarsinnaanersut.

Naleqqulluinnassaaq nunanit allanit misilittagarineqartut ilanngunnissaat. Uanga inuttut nammineq
tikkuarusuppakka Islandimi Danmarkimilu misilittagarineqalersimasut.

Islandimi suliffeqarfinni arlagartuni sapaatip akunneranut sulineq 35 tiimini misilittarneqarsimavog.
Paasinegarsimavoq, naammassisagartarneq attatiinnarneqarsinnaasoq imaluunniit naammassisaqartarneq
annertusineqarsinnaasoq suliffegarfinni amerlanerpaanni, misilittaanermi peqataasimasuni®.

Danmarkimi suliffeqarfik Sunset Boulevard misiliummik ingerlatsisimavoq, suliffeqarfiup sulisui
qullersagarfimmi sapaatip akunneranut ulluni sisamani sulisarlutik (sapaatip akunneranut 32 tiimit). Tassani
paasinarsisimavoq, sulisut 85 procentii suliffimminni angerlarsimaffimminnilu nukissagarnerulersimasut.
Inernerisa kingunerisimavaat, aagqissuussaq ataavartunngortinnegarmat?.

Demokraatit isumaqarput, sulinerup sivisussusaa appartinnegassappat sulisunik nuannaarnerusunik
sulilluarnerusunillu kinguneqassasoq. Taamatuttaarlu isumagarpugut, sulinermi piffissarititaasup
appartinnegarnerata malitsigissagaa napparsimaneq pissutigalugu sulinngitsoornerit apparnerinik aammalu
malunniuteqarluassalluni inuit uippakajaarnermik eqqugaasarnerannik annikillinegarnissaanik.

Tamanna tunngavigalugu neriuppugut, Naalakkersuisut aammalu partiit allat misissuinissamik siunnersuut
tapersissagaat.

Pisortani aningaasaqarnikkut allaffissornikkullu kingunissai

1 "Islandimi sapaatit-akunneranut ulluni sisamani sulisarnissamik misileraaneq iluatsilluartoq" -
https://knr.gl/kl/nutaarsiassat/island-har-k%C3%A6mpe-succes-med-fire-dages-arbejdsuger

2"Sunset Boulevard indfgrer arbejdsuge pa 4 dage" - https://finans.dk/erhverv/ECE14143203/sunset-boulevard-
indfoerer-arbejdsuge-paa-4-dage/

Misissuinissap suliarinegarneranut atasumik aningaasartuuteqgassaaq. Taakkuli allaffissornikkut umiumut
aningaasartuutit 500.000 koruunit gaangernissaat naatsorsuutigineqanngilag.

Namminersorlutik inuussutissarsiuteqartunut aningaasatigut allaffissornikkullu kingunissai
Misissuinivimmut atatillugu soganngilag.

Innuttaasunut aningaasatigut allaffissornikkullu kingunissai
Misissuinivimmut atatillugu soganngilaqg.

